
Nor diren:

ALCER Alava Arabako Giltzurruneko Gaixotasunen Aurkako Borrokarako Elkartea da. Bere lana giltzurruneko
gaixotasun kronikoa duten pertsonei eta haien familiei laguntza, orientazioa eta bidelaguntza eskaintzera
bideratuta dago, haien ongizatea, autonomia eta bizi-kalitatea sustatuz.

Zein talderi zuzentzen zaizkion:
Giltzurruneko gaixoak eta haien familiak

Zerbitzuak eta Programak:

Giltzurruneko gaixotasun kronikoari aurre egiteko prozesu luzean, paziente eta/edo senideei laguntza
eta orientazioa ematea.

Giltzurrun-gutxiegitasuna duen gaixoari lotutako arazo medikoasistentzial, psikologiko eta sozialen
azterketa, tratamendu eta prebentziora bideratutako jarduerak ahal den neurrian koordinatzea.
Giltzurrun-gaixotasunak dituzten pertsonen eta haien senideen duintasuna eta eskubideak defendatzea.
Giltzurrun-gaixotasunen prebentzioa eta goiztiar detekzioa.

Gizartea giltzurrun-gaixotasun terminalaren eta ordezko tratamendu ezberdinek dakartzaten ondorioen
inguruan informatzea, desgaitasuna duten pertsonen eta gaixotasun kroniko organikoak dituztenen
gizarteratzearen aldeko iritzi-korrontea sustatzeko, eta organoen dohaintzari buruzko gizarte-
elkartasuna bultzatzeko, transplanteak egin ahal izateko.

Giltzurrun-gaixotasunei eta horien balizko konponbide terapeutikoei buruzko alderdi guztiak zabaltzea.
Giltzurrun-gaixotasunak dituzten pazienteen eta haien senideen taldeak behar dituen gizarte-premiak
zabaltzea.

Genero-berdintasunaren arloko programak eta ekintzak sustatzea, eta giltzurrun-gaixotasun kronikoa
duten emakume eta nesken oinarrizko eskubideak eta askatasunak bultzatzea, otsailaren 18ko 4/2005
Legeak, emakumeen eta gizonen berdintasunerako, xedatzen duenaren arabera.

Elkarte honen helburu eta xedeekin zuzenean edo zeharka lotutako jarduera duten erakunde publiko
zein pribatu guztiekin lankidetzan aritzea -Euskal Autonomia Erkidegoko eta Estatuko beste ALCER
elkarteekin eta ALCER Federazio Nazionalarekin, baita antzeko helburuak dituzten beste elkarte
batzuekin ere, koordinatzea.

Nazioko zein atzerriko zentro eta erakundeekin harremanak eta kontaktuak mantentzea, giltzurrun-
gaixotasunen tratamenduko aurrerapen mediko-teknologikoei, gizarteratzeari eta aisialdia eta astialdia
gozatzeko eskubideari dagokienez.

Oro har, giltzurruneko gaixoaren bizi-kalitatea eta ongizate fisiko, psikologiko eta soziala hobetzen
laguntzen duten jarduera guztiak egitea, tratamenduaren edozein fasetan: aurre-dialisia, edozein
modalitatetako dialisia eta transplantea, erakunde sanitario eta sozialekin arreta integrala hobetzeko.

